
«Эһиги билэ5ит дуо?»   видео викторина сценарийа 

 

Сыала-соруга: видеоаппаратура иннигэр о5ону чуолкайдык, тылы тылга ситимнээн 

дор5оонноохтук толору этииннэн саңаралларын үөрэтии. Дьон-сэргэ иннигэр о5о 

кыбыстыбат, ча5ыйбат, толлубат буоларын ситиьии.  

Кыттааччылар:  улахан бөлөх о5олоро 

Тэрилэ: уу эйгэтин араас көрүңүн хартыыналара, видеоаппаратура  

 

( 2 о5о  остуолга олороллор, кэннилэригэр  уруьуй көстөр, «О5о саңатынан»  сурук, уу  

тыаһын музыката   тыаһыыр.О5олор ыйытыыларын эрдэттэн видео5а усталлар. 

Онтон ыалдьыттар видеоннан көрөн эппиэттииллэрин о5олор бэйэлэрэ уруһуйдарынан, 

хартыыналарынан көрдөрөн сөптөөх эппиэттэри этэллэр эбэтэр сараас эппиэттэрин 

телевизорынан көрдөрүөххэ сөп.) 

 Ыытааччы: Күндү ыалдьыттар,  «Звездочка» группа о5олоро  эһиэхэ  сюрприз   

бэлэмнээбиттэрэ. Ону  баһаалыста  көрүөххэйиң, уонна  кыттыыны ыларгытыгар  

көрдөһөбүн. Урут о5о саңатынан  диэн передача баар буола  сылдьыбыттаа5а. Онно  

о5олор улахан дьоңңо араас этиилэринэн, ситэ эппэккэ  ону-маны таайтарар  эбит 

буоллахтарына,  бугун эһиэхэ группам  о5олорун көмөтүнэн  оонньуу - дьарык  ыытан 

холонуом. О5о  сааскытын  санаан,  о5о буолан  оонньооң. (телевизоры холбуур ) 

(1 паара  о5олор көстөллөр) 

1 о5о:  Үтүө күнүнэн, күндү ыалдьыттар! Биһиги «Лесная сказка» о5о саадыгар 

сылдьабыт. Мин аатым  Снежана. 

2 о5о: Онтон мин  аатым   Эрэл.  Биһиги бүгүн  эһигитини кытары оонньуохпутун  

ба5арабыт. 

1о5о:  Баһаалыста  таабырынна таайың. « Үчүгэйтэн  үчүгэй, элбэхтэн элбэх, тотоойуттан 

тотоойу ас баар үьү». Ол тугуй? 

(пауза,  ыалдьыттар эппиэттэрин истии, сөптөөх эппиэт кэнниттэн телевизор 

холбонор) 

2 о5о:    Биллиилээх дьон «Уу – олох төрдө » дииллэр. Сир шар улахан аңарын уу ылар. 

1 о5о:  Айыл5а5а туох баар тыынар тыыннаах оло5ор быстыбат ситимэ – уу эйгэтэ 

буолар. 

(2 паара о5олор көстөллөр ) 

3 о5о:   Ууну  ханна  булуохха сөбүй? 

4 о5о:    Айыл5а5а  уу   диэн өйдөбүлгэ  туох киирэрий?  



(пауза,  ыалдьыттар эппиэттэрин истии… телевизор холбонор, хартыыналаах  о5олор 

көстөллөр, көрдөрө -  көрдөрө ааттыыллар, ол кэнниттэн.  3 паара о5олор көстөллөр ) 

5 о5о:   Киһи ууну  хайдах туһанарый? 

(пауза,  ыалдьыттар эппиэттэрин истии. Эппиэт кэнниттэн телевизор холбонор, 

о5олор киһи ууну хайдах туһанарын хамсанан көрдөрөллөр) 

6 о5о:   Өрүс ситемата  туохха  майгынныырый?  

(пауза,  ыалдьыттар эппиэттэрин истии, эппиэт кэнниттэн телевизор холбонор о5о 

эппиэтэ  кинигэни көрдөрөн туран: «Киһи этин – сиинин сүрүн тутулугар араастан 

сытар, сүүрэр тымырдарыгар ».        4 паара  о5олор көстөллөр) 

7 о5о: «Бэйэтин о5отуттан, сиэниттэн аһаан олорор улуу күтүр баар үһү».Ол тугуй? (өрүс) 

(пауза,  ыалдьыттар эппиэттэрин истии, эппиэт кэнниттэн телевизор холбонор) 

8 о5о:    «Өһүллүбэт, бараммат  уьун өтүү баар үһү» Ол тугуй?  (Өрүс)  

(пауза,  ыалдьыттар эппиэттэрин истии, эппиэт кэнниттэн телевизор холбонор) 

Ыытааччы:  Күндү ыалдьыттар, онтон  билигин эһиэхэ  таайбараңнары бэлэмнээтибит. 

Ону бол5ойон истиң уонна таайың. (телевизоры холбуур) 

(1 паара  о5олор көстөллөр ) 

1 о5о:  Бу  туох  эрэ,  тыыммат … саахар, туус, бурдук курдук өңнөөх …   

2 о5о:   Араас дьэрэкээн быһыылаах буолар. Соро5ор тос-тос тоһогурас тыастаах, соро5ор 

тыаһа суох… 

1 о5о:  Сахабыт  сиригэр  элбэх  ый  устатыгар баар… 

 2 о5о:   Уулунна5ына уу буолар… (хаар уруһуйа) 

(пауза, эппиэттэри истии… 2 паара  о5олор көстөллөр) 

3 о5о:  кыһын  суох буолла5ына, киһи сатаан туораабат…  

 4 о5о:  халлаан сылыйда5ына  өрүс  олус сэрэхтээх  буолар 

3 о5о:     ити  кытаанах, араас быһыылаах  буолар… 

 4 о5о:    киһи илиитигэр сүтэн  хаалар  ( муус  уруһуйа)  

(пауза, эппиэттэри истии…3 паара  о5олор көстөллөр) 

5 о5о:  аһара  элбэх буолла5ына, улахан иэдээни а5алыан сөп   …   

 6 о5о:    үүнээйигэ  туһалаах … үксүн  сайын баар буолар…  

5 о5о:   кып – кыра ибигирэс буолар, өссө  тыастаах-уустаах, уот кымньыылаах  буолар… 

6 о5о:  итии  дойдуга, ордук пустыня5а  отой  а5ыйах  буолар… (ардах  уруһуйа) 

(пауза, эппиэттэри истии…4  паара  о5олор көстөллөр ) 

7 о5о:   буруо курдук  баар  буолар   …   

 8 о5о:    сарсыарда  эрдэ  киһи хара5ар  көстөр… 

7 о5о:    онтон  күнүс  көстүбэт буолар … 



 8 о5о:   итии  күн буолуон сөп … ( сиик  уруһуйа) 

(пауза, эппиэттэри истии…1 паара  о5олор көстөллөр) 

1 о5о:    кыһын эрэ баар буолар …   

 2 о5о:     түннүккэ көрүөххэ  сөп … 

1 о5о:     улахан  тымныыга  киһиэхэ  баар  буолуон   сөп… 

 2 о5о:    тыыттахха  тымныы, өссө  суол халыан сөп…( кырыа уруһуйа) 

(пауза, эппиэттэри истии) 

Ыытааччы: Ити  курдук  кылгастык  уу  эйгэтин уонна айыл5а  араас  көстүүлэрин  

туһунан  санатыстыбыт.  Айыл5а5а сылдьаргытыгар кыралыын уонна улаханныын хас 

биирдии тыынар тыыннаахха наадалаах – уу эйгэтин харыстыахайың! Бол5омто5ут иһин  

баһыыбаларың. Көрсүөххэ диэри.  

 

 

 

 

 

 

 

 

 

 

 

 


